
Mál nr. 415/2025 

Nafn málskotsaðila (M) 

Nafn varnaraðila (V) 

Heiti vátryggingar: Sjúkdómatrygging.  
 

 

Gildissvið vátryggingar. 

Gögn.  

1. Málskot móttekið 12. nóvember 2025, ásamt fylgiskjali. 

2. Athugasemdir V, dags. 24. nóvember 2025, ásamt fylgiskjölum. 

 

Málsatvik. 

Í fyrirliggjandi læknisvottorði, dags. 13. október 2025, kemur fram að M hafi greinst með rauða úlfa 

(systemic lupus erythematosus) með sekúnder Sjögrens heilkenni og mögulega sekúnder 

antiphospholipid sjúkdóm. V hafnaði bótaskyldu úr  sjúkdómatryggingu M með þeim rökum að 

viðkomandi sjálfsofnæmissjúkdómur falli utan gildissviðs tryggingarinnar. Í málskoti virðist M byggja 

á því að afstaða V sé röng enda standi hvergi í skilmálum að sjúkdómur M falli ekki undir gildissvið 

tryggingarinnar.  

Í athugasemdum frá V er því hafnað að M eigi bótarétt úr sjúkdómatryggingu og m.a. bent á að í 

skilmálunum fyrir trygginguna sé að finna fimm nánar tilgreinda bótaflokka og ljóst sé að sjúkdómur 

M falli þar ekki undir.  

 

Álit. 

Eins og að framan greinir krefst M þess að fá viðurkenndan bótarétt sinn úr  sjúkdómatryggingu hjá V 

vegna þess að hún  greindist með rauða úlfa (systemic lupus erythematosus) með sekúnder Sjögrens 

heilkenni og mögulega sekúnder antiphospholipid sjúkdóm. Í skilmálum þeim sem gilda um 

sjúkdómatrygginguna kemur skýrt fram að hún gildir um nánar tiltekna sjúkdóma sem þar er gerð nánari 

grein fyrir. Í þessu sambandi bendir nefndin á að V er í sjálfsvald sett að ákvarða í skilmálum hvaða sjúkdómar 

fjalla undir vátrygginguna og þó í  V. kafla skilmálanna sé talað um aðra alvarlega sjúkdóma eru þeir sjúkdómar sem þar falla 

undir tæmandi taldir. M hefur því ekki sýnt fram á að sjúkdómur sá sem hún greindist með sé einn af þeim 

sjúkdómum sem taldir eru upp í skilmálunum. Því á M ekki bótarétt úr tryggingunni.  

 

Niðurstaða. 

M á ekki rétt til bóta úr  sjúkdómatryggingu sinni hjá V. 

 
 

Reykjavík, 11. mars 2026. 

rafræn undirskrift 
 

Guðmundur Sigurðsson           Hildigunnur Hafsteinsdóttir     Anna Lilja Ragnarsdóttir  

  


